
Medhavikritam Mrityunjayamahadeva Stava

મેધાવીકૃતં મૃત્યુઞ્જયમહાદેવસ્તવઃ

મેધાવ્યુવાચ -

જય વિશ્વોત્તમ શ્રીમન્ જય ભક્તજનપ્રિય ।
જય શૈવોત્તમારાધ્ય જય પઞ્ચમુખાનઘ॥ ૨૬૩॥
જય નિષ્કલ કામારે જય નિર્મલ નિર્ગુણ ।
જય શાન્ત મહાદેવ જય શઙ્કર શાશ્વત॥ ૨૬૪॥
જય ભસ્મોદ્ધૂલિતાઙ્ગ  જય રુદ્રાક્ષભૂષણ ।
જય શમ્ભો સુરાધીશ જય સર્વામરાર્ચિત  ॥ ૨૬૫॥
જય ભાનુગુણાકાર જય ચન્દ્રકલાધર ।
જયાનેકગુણાકાર જયાનેકગુણાશ્રય॥ ૨૬૬॥
જય પુણ્યૈકનિલય જય લિઙ્ગાર્ચનપ્રિય  ।
જય ભક્તૈકમન્દાર જય બિલ્વદલપ્રિય॥ ૨૬૭॥
જય યજ્ઞફલાકાર જય યજ્ઞફલપ્રદ ।
જય શ્રીમઙ્ગલાકાર  જય શ્રીમંઙ્ગલપ્રદ ॥ ૨૬૮॥
જયોગ્ર જય પાપારે જય ભૂતેશ્વર પ્રભો ।
જય ભીમ ભવાવેદ્ય ભયવૈદ્યાઽભયપ્રદ॥ ૨૬૯॥
જય શ્રીકણ્ઠ સર્વજ્ઞ જય સર્પવિભૂષણ ।
જય મણ્ડિતસર્વાઙ્ગ  જય ભક્તાર્તિભઞ્જન  ॥ ૨૭૦॥
જય ભર્ગ મહેશાન જય સર્વશિવપ્રિય ।
જય બ્રહ્માદિવન્દ્યાઙ્ઘ્રે  જય બ્રહ્માદિપૂજિત॥ ૨૭૧॥
જય શ્રીવિષ્ણુનેત્રાબ્જપૂજિતાઙ્ઘ્રિસરોરુહ  ।
જય મૃત્યુઞ્જયાનન્ત જય મૃત્યુહરાવ્યય॥ ૨૭૨॥
જય ગૌરીપતે બ્રહ્મન્ જય શઙ્કર શાશ્વત ।

જય વિશ્વૈકવન્દ્યાઙ્ઘ્રે  જય શૂલવરપ્રિય॥ ૨૭૩॥
જય મન્મથકાલાગ્ને જય કાલહરાનઘ ।
જય પિઙ્ગજટાજૂટ  જય ભસ્મવિભૂષણ॥ ૨૭૪॥
જય ત્રિલોચનામેય જયાહિકૃતકઙ્કણ ।
જય કલ્યાણનિલય જય કલ્યાણદાયક॥ ૨૭૫॥
જય શૈવજનાધાર જય શૈવજનપ્રિય ।
જયોજ્જ્વલલ્લલાટાક્ષ જય શ્રીવૃષભધ્વજ॥ ૨૭૬॥
જય ચિદ્ધન ચિદ્રૂપ જય દેવશિખામણે ।
જય કર્પૂરગૌરાઙ્ગ  જય શાશ્વત સર્વગ॥ ૨૭૭॥
જય સર્વકરાશાસ્ય જય સ્થિતિકરાશ્રય ।
જયાપ્રધૃષ્ય નિર્લિપ્ત   નિરઞ્જન નિરામય॥ ૨૭૮॥
જયાઽખણ્ડમયાકાર જય શ્રીચન્દ્રશેખર ।
જય વેદાન્તવેદ્યેશ જય મઙ્ગલવિગ્રહ ॥ ૨૭૯॥
જયામિતપ્રભાવાઢ્ય જયાગણ્યગુણાલય ।
જય સર્વાગમસ્તવ્ય જય સર્વાગમપ્રિય॥ ૨૮૦॥
જય રુદ્ર જયોમેશ જયોત્કૃષ્ટ જયેશ્વર ।
જયાસઙ્ગ  જયારાધ્ય જય સર્વોત્તમોત્તમ॥ ૨૮૧॥
જયાનાથૈકશરણ શરણ્યપદપઙ્કજ ।
જય પઞ્ચાક્ષરાકાર જય પઞ્ચાક્ષરપ્રિય॥ ૨૮૨॥
જય ગૌરીપ્રિયાનન્ત જયપૂર્ણમણોરથ ।
જયોઙ્કારમયાકલ્પ જય સર્વાત્મક પ્રભો॥ ૨૮૩॥
જય કુન્દેન્દુધવલ જય બ્રહ્મપિતામહ ।
જય ષણ્મુખનન્દીશગણનાથાદિસેવિત॥ ૨૮૪॥
જય ચિન્મય ચિન્મૂર્તે જયાનન્દમયાદિમ ।
જય નિર્મમ નિર્દ્વન્દ્વ નિરીહ નિરુપાધિક॥ ૨૮૫॥
પ્રસીદ પ્રસીદ પ્રભો ચન્દ્રમૌલે
પ્રસીદ પ્રસીદ પ્રભો મન્મથારે ।
પ્રસીદ પ્રસીદ પ્રભો શૂલપાણે

પ્રસીદ પ્રસીદ પ્રભો મૃત્યુમૃત્યો॥ ૨૮૬॥
પ્રસીદ પ્રસીદ પ્રભોઽનાથબન્ધો
પ્રસીદ પ્રસીદ પ્રભો પુણ્યસિન્ધો ।
પ્રસીદ પ્રસીદ પ્રભો દિવ્યબન્ધો
પ્રસીદ પ્રસીદ પ્રભો વિશ્વહેતો॥ ૨૮૭॥
॥ ઇતિ શિવરહસ્યાન્તર્ગતે મેધાવીકૃતં મૃત્યુઞ્જયમહાદેવસ્તવઃ સમ્પૂર્ણમ્॥
ઃ સમ્પૂર્ણઃ/

-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૬ । ૨૬૩-૨૮૭॥

